
Chikhulupiriro cha mu Baibulo nthawi zambiri 
chimaonetsa kusatsimikizika ndi kukayikakayika 
komanso mbali ina kudalira ndi kutsimikizika. Nthawi 
zina kusatsimikizika ndi kukayikakayika, kumaoneka 
kosatheka kupirira makamaka pamene tiyang'anizana 
ndi zoipa ndikuona ngati Mulungu ali patali.

Koma, kukayika sikuyenera kunena za Mulungu, 
makhalidwe ake achikondi ndi olungama, kapena 
kukhulupirika kwake. Olemba Masalimo ngakhale 
anali kukayikira za m’tsogolo, koma kaŵirikaŵiri anali 
kudalira ku chikondi chotsimikizika cha Mulungu 
komanso kukhulupirika kwake.. 



“Anenerenji amitundu, Ali kuti Mulungu wao? Kubwezera chilango cha mwazi wa atumiki 
anu umene anaukhetsa kudziwike pakati pa amitundu pamaso pathu.” (Masalimo 79:10)

Pamene Mfumu Nebukadinezara anaononga Kacisi ndi kuononga Yerusalemu, 
anthu a Mulungu anali osokonezeka kwambiri (Masalimo 79:1-4; 74:3-8).

Ngati anthu a Mulungu anawonongedwa, kodi 
ulemu wa Dzina la Mulungu unali kuti? Njira imene 
olemba Masalimo anaona ndi yakuti Mulungu 
adzamenyera nkhondo anthu Ake ndi kuwononga 
adani awo ngati mmene anachitira kale.(Masalimo 
79:6-7, 12; 74:13-19).

Pozindikira kuti uchimo unawabweretsera khalidwe limeneli, iye akupempha Mulungu kuti amve, 
akumbukire pangano lake, akhululukire machimo, achotse kuvutika, ndi kuchitapo kanthu m’malo mwa 
anthu ake.(79:8-9, 11, 13; 74: 20-23).

Kodi Mulungu adzalola kuti anthu azivutika mpaka liti? Kodi kupambana kwa 
oipa kudzakhala mpaka liti? Kodi dzina la Mulungu lidzanyozedwa mpaka liti? 
Kodi sadzakhululukira tchimo kufikira liti ? Kodi adzakhala chete mpaka liti? 
(Masalimo 79:5; 74:9-11) .



CHIFUKWA CHIYANI MULUNGU AMALOLA 
KUTI ANTHU OSALAKWA AZIVUTIKA?
“Pakuti mzimu wanga wadzala nao mavuto, ndi moyo wanga 

wayandikira kumanda” (Masalimo 88:3)

Munthu amene amakonda Mulungu ndi kufuna kum’tumikira 
akuyenera kuyembekezera kukhala wopanda mavuto, wotetezedwa 
ndi Mulungu. Koma zoona zake ndizakuti olungama nawonso 
amavutika ngati mmene ena amachitira.

Pali yankho limodzi lokha: kulira kwa Iye amene amalamulira china 
chilichonse, ndi kudikira kuti achitepo kanthu mu nthawi Yake 
yoikika (Masalimo 88:1-2).

Masalimo 88 satchulapo za machimo omwe anayambitsa 
matenda omwe anali nawo. Choonadi chake ndichakuti, 
kuzunzika kwake (monganso kuvutika kwathu) sikunachokere ku 
tchimo lake lilolonse. Chowonadi ichi chimachititsa kuti kuvutika 
kukhale chinthu chovuta kumvetsetsa.

Olemba Masalmo, akudwala, akudikira imfa, komanso 
samamvetsetsa chifukwa chomwe Mulungu sakuyankha 
(Masalimo 88:3-4, 9-14 ). Amanenanso kuti Mulungu ndiyemwe 
anayambitsa matenda ndi ululu wake (Masalimo 88:6-8, 16-18).



CHIFUKWA CHIYANI MULUNGU SATHETSA KUVUTIKA KWATHU?
“Ndalema ndi kufuula kwanga; kum'mero kwauma gwa!M'maso mwanga mwada 

poyembekeza Mulungu wanga” (Masalimo 69:3)

Kodi olemba masalimo amaona kuti ali patali 
bwanji ndi Mulungu?

Ziri ngati nswala yosowa madzi
akumwa (Masalimo 42:1-3)

Akuvutika maganizo, kusweka
mtima, opanda khumbo lokhala
ndi moyo (Masalimo 102:2-4)

Akuwoneka kuti amakhala
m'chipululu, ngati kadzidzi kapena
mbalame yokhala yokha
(Masalimo 102:6-7)

Akumva ngati wamizidwa m’matope, 
osatha kuima, popanda thandizo la 
Mulungu (Masalimo 69:1-3)

Kodi amachita bwanji pamene Mulungu sali pafupi?

Sanakhale chete, analimbikira
kupemphera (Masalimo 69:13)

Anadzifufuza iye yekha
(Masalimo 69:5-6)

Amalengeza chikondi chake
kwa Mulungu (Masalimo 69:7, 9)

Iye anali wotsimikiza kuti
Mulungu sadzakhala chete

mpaka kalekale
(Masalimo 69:33-36; 42:5; 102:13)

Masalimo amasonyeza kuti kulumikizana ndi Mulungu kuyenera kupitirira, mosasamala 
za zomwe zikutichitikira mmoyo wathu.



Kodi chikondi chake chosatha chija chatheratu? Kodi malonjezo ake alephera nthawi yonse? (Masalimo 77:8)

Kodi munayambapo mwamva ngati olemba masalimo (Masalimo 77:1-6)? 
Akufuulira kwa Mulungu ndi chiyembekezo choti amuyankhe, koma 
osayankhidwa; m’kuthedwa nzeru kwake akana chitonthozo; amakumbukira 
nthawi imene ankayimbira Mulungu ndi kusinkhasinkha za Iye. Ndipo anati : “ 
kodi Mulungu wanditaya ine? Malonjezano Ake ali kuti?” (Masalimo 77:7-9 ).

Koma, sizochita zake zonse zomwe zinaonekera poyera. Nthawi zina, iye 
ankachita zinthu popanda dzanja lake kuwoneka : “zidindo za mapazi anu 
sizinaoneke” (Masalimo 77:19).

Yankho likupezeka pazomwe 
zinachitika kale (Masalimo 77:10-
12; Yoswa 21:45). Mulungu 
anachita zodabwitsa pamaso pa 
amitundu (Masalimo 77:13-17). 
Anapanga njira pa nyanja, 
natsogolera anthu ake ndi dzanja 
la Mose komanso Aron (Masalimo 
77:18-20).

Kaya ndizoonekera poyera kapena zobisika, Mulungu amachitapo kanthu. Tiyeni timukhulupirire.



CHIFUKWA CHIYANI OIPA AMAPAMBANA?
“Pakuti ndinkachitira nsanje odzitamandira, pamene ndinaona mtendere wa anthu 

oyipa” (Masalimo 73:3)

Anthu timaganiza kuti: “Kodi munthu wosalakwa anawonongekapo nʼkale 
lonse? Nʼkuti kumene munthu wolungama mtima anaphedwa? iwo amene 
amadzala mavuto, amakolola zomwezo” (Yobu 4:7-8).

Izi zinachititsa kuti mapazi a Asafu akhale pafupi 
kuterereka (Masalimo 73:2). Koma, pamene Mulungu 
anatsogolera mapazi ake ku Malo Opatulika, pamapeto 
pake anamvetsa (Masalimo 73:17).

Tiyenera kuona kupambana kwa oipa mmene kuliri. Sitiyenera kungony’ana za 
"lero", koma ”mapeto". Oipa akadzayang’anizana ndi chiweruzo cha Mulungu 
sadzakhalaponso, adzataya chimwemwe chamuyaya chosungidwira olungama.

Tiyeni tikambe moona mtima: m’dziko lino“Kotero malamulo anu atha 
mphamvu, ndipo chilungamo sichikugwira ntchito.Anthu oyipa aposa     
olungama, kotero apotoza chilungamo” (Habakuku 1:4).

Koma, zomwe zimachitika ndi zosiyana. Anthu ambiri ochita zoipa zinthu 
zimawayendera bwino ndipo savutika, ngakhale kuti anamuchotsa Mulungu 
m’miyoyo yawo (Masalimo 73:3-9); koma omwe amafuna kutumikira Mulungu 
amavutika (Masalimo 73:13-14).



“Kukoma mtima ndi chifundo cha Yehova ndi 
chachikulu kwa ife. Sadzasiya kapena kuwataya 
onse okhulupirira mwa Iye. […] Abale ndi 
alongo, inu amene mukuona kuti mukulowa 
m’njira yamdima, ndipo monga akapolo a ku 
Babulo pachikirani azeze anu, tiyeni tiyimbe 
nyimbo mokondwera. Mutha kunena, 
ndingayimbe bwanji, ndi chiyembekezo mdima 
uli patsogolo panga, ndi zolemetsa komanso 
chisoni pa moyo wanga? […] Pamene tibwera ndi 
zopempha zathu ku mpando wachifumu 
wachisomo, tisaiwalenso kupereka nyimbo 
zamayamiko. […] Moyo wosatha wa Mpulumutsi 
wathu umatipatsa zifukwa zoyenera mayamiko 
ndi matamando osalekeza”

EGW (Selected Messages, Book 2, A Time for Prayer and Praise p.268)

“Tikufunika kukhala ndi 
chikumbutso chatsopano 
tsiku ndi tsiku cha, misozi 
yonse yomwe Yehova 
wapukuta m'maso 
mwathu, zowawa zonse 
zomwe watitothoza, 
nkhawa zonse zomwe 
adazichotsera, mantha 
onse watichotsera, 
chosowa ndi chifundo 
chilichonse chomwe 
tapatsidwa, 
ndikudzilimbitsa pa zonse 
zomwe zili kudza 
patsogolo pathu pa ulendo 
wathu wachipembedzo.”

EGW ( This Day With God,February 19)

